RiIDI PAGLIACCIO

Edozein gautan atera daiteke eguzkia, subjuntiboa mingainean
ager daitekeen bezala, itxaropenezko parabolak kontatzeko.
Mundua aldrebes egon zitekeen une batez cta jendeak esan
ziezazukeen: hara zu zarq, zatoz sartu zaitez deitu gabe, eta
elkgrbanatukg dugu daukggun ogi apurra, une batez. Marrazki
bizidunez jantzita etorriko lirateke beldurrezko pertsonaiak
oro, Frankestein edo Drakula, bakoitzak bere alderik
samurrenaz. Hara zu zara! Zatoz gurekin, ongi etorri, sartu zaitez,
eta bizi ezazu gurekin bizitzekg dugun apurra, horixe! Taxian igaro
dira neskarik ederrenak baina ez da azken taxia, beste bat har
dezakezu eta horri jarraitu jostari. Taxi guztiak dira horiak
eta guztietan izango zinateke ongi etorria. Txanpan botilak
irekiko lituzkete auto guztiek aparkatzeko sobera leku
daukaten azken toki hartan itsas ondoan seguruen, eta han
betirako festa, han egongo da aita bere lagunik onenekin aria
zoragarriak abesten tabernako bezero guztiak liluratuta utziz,
han egongo da betiereko festa gozo batean edozein gautan
atera daitekeelako eguzkia.




BIANKA
Bianka goizeko bederatzietan hil zen, eguzki-
bortzinga zital batek itsuturik, mendi garai
beldurgarriaren gainean. Goizak ez ditut maite,
Bianka, ez eta mendi garai beldurgarriak ere,
goizak eri direlako hastapenaren mina
irudikatzen dutelako, eta mendi garaiek ere bai.
Eguna akitzen denean izaten naiz ongien,

. orduantxe amaitzen baita hasi beharra,
bukaeraren gozoa luzatu nahi dut betiko, gauez
ez baitago hildako Bianka gehiagorik, ez da.

POETAK SILVIA HIL
DELA AMESTU DU

Non zaude,
deika ari naiz
eta ez nauzu aditzen.

Ez zaude
amari laguntzen
edo gelan zerraturik.

Zauden lekutik

ezin duzu oihu egin
bazatozela (esanez)
eta azkenean ez etorri.

Soilik zaitezke ez etorri




GOIZ ERIAK

Lagunak joan ziren aspaldi eta bertan jarraitzen dut nik,
zergatik? Ez dakit, agian eguna motzegia delako nire bizimodu
konpultsiboarentzat. Orduak igaro dira gurdi hutsen modura,
deus ez da nigan geratu, pixkanaka desagertuz doan zapore
garratza ez bada. Sexuaz egon gara hizketan goiza urratzean
eta denak ematen zuen arrotz, ez dugu serio hartu mozkortuegi
geundelako, denak ematen zuen arrotz. Baina bizitza
atseginaren lehenengo pausuak aditu dira goiz argitsuan, sator-
zulotik ikusi dugu, begi minduez, gu beti bestaldean. Goizak
min egiten duelako, goizak eri direlako, eri gara goizetan, min,
oinazea betazaletan, Arruntegi bilakatu zara orduan, arruntegi
ni ere, gaueko soineko engainagarriaz askaturik, arruntegi.
Kamareroa berandutu da zerbait eskatzean eta orduan erori
da dena, hustu gara purrustaka, bor-bor, hustu gara.

T

UTZ! GENIEN ZERUA

Arrakalatuta utzi digute
hegazkinek zerua

orain beti da arratsa
burdinazko egin dira hodeiak

hilurren den zeruak
ezin die izarrei eutsi
eta izerdi tantak

erortzen zaizkio

besoetan zeru bat
odolusten ari zaigu



© Abesti guztiak Txuma Murug:

lokoak izan ezik:

Ekaitz Hernandez: Baxua
Natxo Beltran: Bateria
Rafa Aceves: Pianoa, eskusoinua eta sinteak

Rafa Rueda: Gitarra elektrikoa

Miguel Ramirez: Gitarra elektrikoa (06/08)

Asier Ituarte (Sagarroi): Tronboia eta bonbardinoa

Opera zatia: Vestila giubb:
Riddi pagliaccioren hitzan

arusok ,190703.13a
autan atera daiteke

Diskoaren izenbura

otzon Uribe lagunak -
iradoki zidan gau bats

Eskerrik asko.

Txuma: Ahotsak, gitarra erritmikoak, pianoa (12)
eta sintea (04/12)

2007ko urtarrila eta otsailean erregistratua,
nahastua eta masterizatua KOBA estudioetan.
(Irala, Bilbo)

.baina nonbait irakumnita dakir
galkmtasuna ere dela eder,
ez bakgmkgder(iu galkor.

Soinu teknikaria: Xanpe

Produkzioa: Txuma Murugarren & Rafa Rucda $
Nahasketak: Xanpe, Txuma Murugarren & Rafa Rueda
Mastering: Xanpe

Anjel Errp (16. Garai heroikgak)

Txuma Murugarren, 2007

Diseinu eta argazkiak: Vudumedia.com
Jantziak: Hortzmuga Teatroa
Attrezzo Zuzendaritza: Argia Gardéambal




BIOK SOBERA

Zenbat jende bizi zarete nire inguruan eta ez zaituztet
sumatzen? Une batez baino ez bada begiratu diogu elkarri
begietara eta izpi elektrikoa sortzen da eta bat garela ematen
du, baina ilusio honek ez du irauten eta begirada honen
indarra ahuldu egiten da eta ez da bere arrastorik geratzen
eta behialako promesek ez dute zentzurik jada, arrotzak gara.
Horren goibel sentitzen naiz ezen bai badakit zerbait egon
dela bion artean, zerbait indartsu eta aparta, beste inorekin
sentitu ezin daitekeena, eta orduan ginen bat, bakarrak,
besterik ez zen behar, biok ginen sobera.

DENBORAREN IGAROTZEAZ

Ez dakite baina poeta bildu ohi da
bizitza bezain hitsez pintaturiko
bulego batean.Eta zekena da
eskatzen dizkioten folioekin.
Ordenagailuak zuzen dakarkio
ordua begira. Fluoreszenteek
zaindari egiten diote burrunba.
Dagoen tokitik hiru egutegi

jotzen ditu begi:
eta Caixakoa; soilik erloju bi.
Eta bitxia zaio nola denbora

shegi, Berria

hain galdatua izan arren, itxuraz,
uzkur den igarotzen, akitzen, joaten.
Halere igarotzen da. Beste inon:
beste inoren poema hobeetan
edo konkurtsoen markagailuetan.




UDAMIN

Bai hotza negua
et’ argi hau hagitz
maite badut ere
gurago dut blua

hobe baitoakizu,
kamisa, herabe,
duzula lokabe
(jainkoa dirudizu
nerabeen udan).
Gutaz.itsasoak
zer isildu badu:

dastatu dizudan
larru puskatxoak
gatz zaporea du.

WALTZ

Banoa eta atzamarretan hari fin batek lotzen nau

izan zenarekin, izan ginenarekin,

badatoz leku berriak,

bihurgunerik gabeko autopistak

bi aldiz begiratu dut atzera:

bata egiaztatzeko

agurtzeko bestea.

Eta zapatak aurrera darraie hondarren hautsaren gainean,
dantzan bezala airean,

waltz erritmoan mugitzen airean,

RR L e S
dantzan bezala.




AUTOAK GOIZALDEAN

Eserita ikusten duzu nola igarotzen diren autoak,
leku zoriontsuago batera doaz,

garbitu berri,

eskolarako ume orraztu berrien modura.

Eserita ikusten dituzu gidariak,

eta kristalean hodeiak islatzen dira eta euren irribarreak.

Hortz zuri haien zuritasunarekin nahasten,
mundu garbi,

aratz,

mundu paregabea,

mundu zoragarria

sortuz.

Arin doaz,

baina ez da prisarik sumatzen haien aurpegietan.
Arin doaz,

agian zure denbora geldoarekin konparatuta.

